
 
Anvid a messadi pigl tarvaschegns da la Muntogna da Schons 

 
Data : verdergis, igls 9 da dezember 2022 
Tains : 20.15 uras, aviert a partir da las 19.45, repartiziùn digls zedels da votaziùn 
Liac : scola Donat 
 
Tractandas :  
 

1. Bagnvagnieu tras igl president ad elecziùn digls/da las dumbravuschs 
2. Protocol 
3. Revisiùn digls statuts digl zenter da tgira Glienda, Andeer 

a) Presentaziùn a discusiùn 
b) Aprovaziùn 

4. Dumonda  pigl vaschinadi svizer da Reiner Schilling a Maike Oestreich, Casti 
a) Presentaziùn a discusiùn 
b) Aprovaziùn 

5. Credit d’obligaziùn pigl provedimaint d’aua da Lon, construcziùn d’egn reservoir, 
cumprieu tschifada da las funtànas a conduct d’aua. 
a) Presentaziùn da discusiùn 
b)  Aprovaziùn 

6. Dumonda par dretg da biagear ple datier, Christian Hassler, Donat, parzella 4030, 
construcziùn d’egn carport 

7. Preventiv 2023 
a)  Presentaziùn a discusiùn 
b)  Aprovaziùn 

8. Definiziùn digl pe da taglias 2023 
9. Comunicaziùns da la suprastànza 
10. Varia 

 
 

Stimadas votàntas, stimos votànts 
 
La suprastànza digl vaschinadi Muntogna da Schons preschainta a Vus igl messadi a las 
dumondas inoltradas partutgànt las tractandas numnadas. 
 
 
 
 
 
Tractanda 3: Revisiùn digls statuts digl zenter da tgira Glienda, Andeer 
  a) Presentaziùn da discusiùn 
  b) Apruvaziùn 
 
Par plascher vurdar igl messadi tudestg. 

 
Tractanda 4: Dumonda da natiralisaziùn da Reiner Schilling a Maike Oestreich, Casti 
Reiner Schilling â inoltro igls 8 da favrer digls 2022 par sasez a par la si’duna Maike oetsreich egna 
dumonda da natiralisaziùn tigl ufezi da migraziùn a dretg zivil grischùn. Las cundiziùns formalas par 
egna natiralisaziùn egn adamplidas, ascheia c’igl vaschinadi â survagnieu las actas par elavurar. Igl 
vaschinadi â tains 6 mains da far las retcheartgas nezessarias. La suprastànza digl vaschinadi 
Muntogna da Schons â gieu igls 14 da november egn dascurs cun Reiner Schilling a Maike Oestreich 
ad â fatg egn raport. Ussa sto la dumonda vagnir apruvada digls tarvaschegns. Igl resultat ad igls 
protocols digls dascurs van lura puspe anavos tigl cantùn ad igl ufezi par migraziùn sto ir anavànt tar la 
Confederaziùn. Scha la Confederaziùn â apruvo la dumonda dazida igl departamaint da gisteia, sireztga 
a sànadad davàrt la conzessiùn digl vaschinadi digl cantùn a cunquel  ear digl dretg da burghes legal.  

Tractanda 5 : Credit d’obligaziùn pigl provedimaint d’aua da Lon, construcziùn d’egn reservoir, 
 cumprieu tschifada da las funtànas a conduct d’aua 
 
Igl reservoir a la tschifada da las funtànas digl provedimaint d’aua da Lon en vagnieu construieus igls 
ons 1930 a funcziuneschan tocen oz ansasez an urden. Dantànt tanschan els betga ple a las 
pratensiùns legalas a ston vagnir sanos urgiaintameing. Quànt grànd c’igl basegn da far anzatge e vean 
ear numno agl project da provedimaint d’aua c’e vagnieu fatg pigl antier vaschinadi.  
Las firmas jenny planing a Widmer Ingenieure fan quent cun custs da 1’7 miliùns fràncs. Suainter ver 
tratg giou tut las cuntribuziùns restan ànc custs da 660'000 fràncs. Quels custs san vagnir curvatos 
cugls raps da fusiùn da 560'000 fràncs c’en previeu par quel project. 
Las lavurs vignan fatgas digls 2023 a 2024. 
 
La suprastànza dumonda d’apruvar igl credit d’obligaziùn da 1.7 miliùns fràncs. 
 
Tractanda 6 : Dumonda da biagear ple datier, Christian Hassler, Donat, parzella 4030, 

construcziùn d’egn carport. 
Christian a Mary Hassler vutan biagear sen la parzella 4030 a Donat egn carport. Els ân inoltro la 
dumonda da biagear igls 27 d’october 2022. La publicaziùn publica e stada digls 3 da november tocen 
igls 23 da november 2022. Cunquegl ca la distànza legala anviers la veia sen parzella 4023 sco ear 
anviers la parzella digl vaschinadi 4031 e betga dada, ân Mary a Christian Hassler ear inoltro egna 
dumonda da saver biagear ple datier. Tut quegl ca partutga dumondas da biagear ple datier an la zona 
d’abitadi, ston igls tarvaschegns dar la lubientscha. 
 
La suprastànza dumonda d’apruvar la dumonda da biagear ple datier. 
 
Tractanda 7. Preventiv 2023 
 
Igl preventiv 2023 sabasa sen la constituziùn comunala ad e vagnieu discuto an la sasida da 

suprastànza digls 15 da november.  

Igl preventiv digl quent economic, mussa sei sen basa d’egn pe da taglias da 100%, custs a gudogns 

totals da prest 3 miliùns. Cun egn surple da 11'180 fràncs e igl resultat  angulivo. La atgna finanziaziùn 

(mieds cuntanschieus sez) prognostizada munta ad egna suma da 16'680 fràncs. 

Igl preventiv digl quent d’investiziùns fa quent cun investiziùns da 789'680 fràncs. Las expensas vignan 

fatgas par la sanaziùn digl provedimaint d’aua digl anteriur  

vaschinadi da Lon.  

Igl preventiv mussa sei or da las investiziùns egn defizit da finaziaziùn da 773'000 fràncs. Quel san ign 

tschifar sei cun facultad existainta. 

 
La suprastànza dumonda d’apruvar igl preventiv 2023. 
 
Tractanda 8. Definiziùn digl pe da taglias 2023 
 
La suprastànza digl vaschinadi Muntogna da Schons dumonda da laschar igl pe da taglias pigls 2023 
sen 100% da las taglias cantunalas. 
 
Suainter igl tarvaschegns porscha igl vaschinadi anzatge da bever. 
 
Or da motivs ecologics desista la suprastànza da tarmeter igl preventiv 2023 an furma da pulpier. Quel 
vean publitgieu a tains sen la pagina d’internet digl vaschinadi www.mdschons.ch a sa vagnir consulto 
sen canzleia a Farden. 
 
 
Donat, 28.11.2022     La suprastànza Muntogna da Schons 

http://www.mdschons.ch/

